
Rajabiy o‘zbek xalq musiqgasini tizimli ravishda to‘plash jarayonida xilma-xil ashula,

go‘shiq janrlarini jamlash hamda yozish tajribasini boyitib va mukammallashtirib
bordi.

Xulosa o‘rnida shuni aytish mumkinki, so‘z mulkining sohibgironi Mir Alisher
Navoiy hazratlarining dunyoni hayratga solayotgan asarlarini, akademik Yunus
Rajabiy musiqiy merosini san’atshunoslik nuqtayi nazaridan ilmiy tahlil qilish, uning
badiiy-estetik, ma’naviy-ma'rifiy xususiyatlarini o‘rganish o‘sib kelayotgan yosh
avlodga yurtni sevish, buyuk ajdodlar bilan faxrlanish, ularga munosib bo‘litsh, ona
tilini ulug‘lash, madaniy an’analarni qadrlash, hayotdan zavqlanish, milliy o‘zlik va
komillik ilmidan saboq beradi.

“HAYRAT UL-ABROR”NING YANGI TADQIQLARI XUSUSIDA

Zarif Quvonov,
(PhD), dotsent, Navoiy davlat universiteti

10.52773 /tsuull.conf.navoiy.2025/CSIS8665

Annotatsiya. Maqolada Alisher Navoiyning “Hayrat ul-abror” dostonining istiglol davri
adabiyotshunosligida o‘rganilishi borasida mulohazalar yuritilgan. Xamsashunoslikning
zamonaviy tadqiq metodlari, dostoning diniy-ma’rifiy mohiyati talgini, poetikasiga doir
yangicha qarashlar tahlil qilingan.

Kalit so‘zlar: xamsashunoslik, poetika, tasavvuf, talqin, fenomen, obraz.

ABOUT THE NEW RESEARCH OF "KHAYRAT UL-ABROR"

Abstract. This article explores the study of Alisher Navoi's epic poem Hayrat ul-abror
within the context of literary scholarship during the period of Uzbekistan's independence. It
examines contemporary research methodologies applied to epic studies, focusing on the
interpretation of the poem’s religious and didactic themes. Additionally, the article analyzes new

approaches to the poetics of Hayrat ul-abror, highlighting the evolving critical perspectives on
its structure, symbolism, and cultural significance in modern literary discourse.
Keywords: epic studies, poetics, sufism, interpretation, phenomenon.

Alisher Navoiy nomi asrlardan beri xalqimizning birligi, buyukligi, faxr-u iftixori
timsoli bo‘lib kelmoqda. Shu paytga qadar necha-necha avlodlar bu buyuk zotning
merosidan bahramand bo‘lib o‘sdi. Mutafakkir ijodiyotini xalqimiz ma’naviyatiga
yetkazish, bu nodir merosning badiiy qimmatini, uning sir-u asrorlarini ko‘rsatib
berish adabiyotshunosligimizning muhim tarmog‘iga aylangan navoiyshunoslik
sohasining muhim vazifasidir. Ozbek va jahon adabiyotshunosligi uchun eng dolzarb
ilmiy muammolardan biri Hazrat Navoiy ijodining mislsiz qirralarini tahlil va talgin
qilish, Navoiyning jahoniy fenomenining joriylanishiga hissa qo‘shishdan iborat.

“Hayrat ul-abror” didaktik ruhning ustuvorligi, obrazlar rang-barangligi, oz
davridagi ijtimoiy muammolarning bir ganchasining ro‘y-rost ochib berilishi, xususan,
turkiy tildagi ulkan obidaning ilk muqaddimaviy dostoni sifatida shoirning “Xamsa”
yozishdan maqgsad-muddaosini o‘zida to‘la-to‘’kis namoyon eta olishi va mavzu
ko‘lamining kengligi bilan “Xamsa”ning keyingi dostonlaridan ajralib turadi. Ustoz
Oybek aytganidek, “Hayrat ul-abror” Navoiy dunyoqarashini o‘rganishda nihoyatda
boy va qimmatli materiallarni oz ichiga olgan dostondir” [Oybek, 1979: 257]. Demalk,
mutafakkirning olam va odam, dunyo hodisotlari, diniy-irofniy qarashlar majmui...
barcha-barchasi haqida badiiy-falsafiy qarashlari ifodasini topgan “Navoiy
dunyoqarashining bayonnomasi” (N.Komilov)dir. Navoiyshunos N.Jabborovga ko‘ra
“ulug’ shoir ijodining cho‘qqisi bo‘lgan “Xamsa”ning yangicha talqinlari yaratilishi
zarur. Bizningcha, “Xamsa”ning kaliti bu - “Hayratu-l-abror”. Keyingi to‘rt doston
mohiyatini tahqiq etish uchun “Hayratu-l-abror” to‘laqonli ilmiy inkishof etilishi,
boshqa dostonlar tadqiqida ham undan foydalanilishi zarur” [Jabborov, 2021: 9]. Shu
boiski, buyuk beshlikning ilk dostoni — “Hayrat ul-abror” yuzasidan ko‘plab tadqiqotlar
amalga oshirilgan. Quyida biz istiglol davri xamsashunosligida “Hayrat ul-abror”ning
yangi tadqiq va talginlari hagida mulohaza yuritishni joiz topdik.

“Hayrat ul-abror”da diniy-ma’rifiy g‘oyalar talqini. Milliy istiglol bergan
ulug’ ne’'matlardan biri bu - e’tiqod, o‘zlik, ajdodlar merosini xolis o‘rganish bo‘ldi.
Sobiq sho‘ro adabiyotshunosligi Alisher Navoiyga gumanistik g‘oyalar manbai, turkiy
til fidoyisi, adabiyotshunos o‘laroq munosabatda bo‘ldi. Asarlaridan ijtimoiy g‘oyalarni
davrga moslashtirish talab qilindi. Mustaqillik davri ozbek adabiyotshunosligida esa
shoir asarlarining tasavvufiy qirralarini tadqiq etish, badiiyat shunchaki jamiyat
talabalari mahsuli bo‘lmay, san’at namunasi ekanligi asosiy masalaga aylandi.

Mustagillikkacha bo‘lgan nashrlarda tushirib qoldirilgan hamd va na’tlar talqini,
munojotlar tahlili orqali Navoiy adabiy-estetik, diniy-ma’rifiy qarashlari o‘rganila
boshlandi. “Xamsa” tarkibiga kirgan har bir doston Alloh taologa hamd, munojot va
Rasululloh (s.a.v)ga na’t bilan boshlanadi. Aqoid ilmiga oid haqigatlar ana shu
mugaddima qismlarining asosini tashkil etadi. Ulug‘ shoir har bir bayt, har bir misra
zamiriga Qur’oni karim oyatlari va hadisi shariflar mazmunini mahorat bilan singdirib
yuboradi. Ayrim o‘rinlarda ulardan iqtiboslar keltiradi” [Jabborov, 2021: 24]. Olim
fikrini dalillashda “Hayrat ul-abror” ning avvalgi munojotida insonga berilgan
“Karramno” keldi manoqib ango, “Ahsani taqvim”munosib ango. Baytini shunday talqin
etadi: “Karramno” so‘zi “Isro” surasining “Batahqiq Biz bani Odamni azizu mukarram
qilib qo‘ydik” mazmunidagi 70-oyatidan iqtibos. “Ahsani taqvim” jumlasi “Tiyn”

surasining “Batahqiq, Biz insonni yaxshi suratda yaratdik” mazmunidagi 4-oyatidan
olingan. Hazrat Alisher Navoiy Alloh taolo insonni mukarram qilgani va yaxshi suratda
yaratgani bilan bog'liq Qur’oni karimdagi ikki ilohiy xabarni bir baytga jamlash orqali
Odam farzandlarining maqomi yuksak ekani, shunga munosib hayot kechirmog'i
zarurligi masalasiga urg‘u bergan [Jabborov, 2021: 24]. “Xamsa”ning kaliti” maqolasida
olim dostonning nomlanishidan bahs yuritadi hamda ma’qul variant sifati “Hayratu-I1-
abror” shaklini asoslab ko‘rsatadi. Akademik A.Rustamov ham asar nomini shu tarzda
qo‘llaydi [Rustamiy, 2003]. “Bismillahir-Rahmonir-Rahim” kalimasining sharhiga
bag‘ishlangan bobni nuktadonlik bilan talqin qilar ekan: “Asarning mazkur bobida
insonlar ana shu kalima (durri yatim- Z.Q) mohiyatiga ko‘ra ikki toifaga: ahli qabul va
ahli radga bo‘linishi chuqur mazmun va go‘zal badiiy shakl uyg‘unligida yoritilgan, -
deb ko‘rsatadi. — Muallif ta’rificha, Haq taolo dargohida ular ikkalasi ham mehmon.
Farqi shundaki, ahli rad qahr aro bo‘lsa, ahli qabul - lutf aro. Qahr va lutf tushunchalari
“Xamsa”ning o‘q ildizini tashkil etadi [Jabborov, 2021: 139]. “Xamsa”ning hamda
sarlavhasi A.Rustamiy, yosh tadqiqotchi A.Malik tomonidan ham sharh va talgin
etilgan [Rustamiy, 2003:64-72].

Ma'lumki, dostonning 17-bobi “Ko‘ngil ta’rifida” deb ataladi va shoir azalda
Xoligning magsadi Odami xokiy emas, balki ko‘ngil ganjinasi ekanligini, shu bois kasbi
kamolot aynan ko‘ngilga, ruhga xosligini ta’kidlaydi:

Solik ani argi muallo dedi,

So'fi ani olami kubro dedi.

Ka’baki, olamning o‘lub qiblasi,

Qadri yo‘q andoqki ko‘ngul ka’basi.

Kim bu xaloyiqqa erur sajdagoh,

Ul biri xoligqa erur jilvagoh [Navoiy, 1991:73]

Solik va so'fiy uchun “olami kubro” bo‘lgan ko‘ngil, Xoligning jilvagohidir.
Tasavvuf bilimdoni Najmiddin Komilov “Ko‘ngil oz sayri davomida barcha borliq,
butun mavjudotning Allohga zikr aytishini, alloh nuri bilan yoritilganini ko‘radi.
Jumladan, inson a’zolari ham o‘z Yaratuvchisiga tasbeh aytadi deb tasvirlaydi Navoiy.
Bu bilan shoir aytmoqchiki, inson ko‘ngli (ko‘ngil bu - ruh) - Alloh yaratgan oliy xilqat,
u ilohiy nur makoni” [Komilov, 2005: 8], - deydi.

Alisher Navoiy dunyoqarashi - diniy-tasavvufiy, ma'’rifiy-falsafiy ham ijtimoiy
qarashlari, aynigsa, komil inson, ma’rifatli shaxs haqidagi mushohadalari dostonning
birinchi va ikkinchi maqolotlarida o0z ifodasini topgan. Ular mutafaakkir ijodining
asosiy mohiyatini to‘la anglashga hizmat qiladi. Keyingi yillarda xamsashunoslikni bu
jihatlar tadqiqiga e’tibor qaratganidan shuni anglash mumkinki, shoir badiiy tafakkur
dunyosini teranroq anglashga yo‘l ochadi. “Xamsa” tarkibidagi na’tlarning o‘rganilishi
ham yuqoridagi fikrlarimizni to‘ldiradi [[skandarov, 2023].

“Hayrat ul-abror”’ning tasavvufiy mazmun-mohiyati N.Komilov, M.Muhiddinov,
[.LHaqqulov, M.Imomnazarov, N.Jabborov tadqiqotlarida oz aksini topganini
ko‘rishimiz mumkin.

“Hayrat ul-abror”ning tuzilishi, poetikasi va obrazlar olami.

Muayyan ijodkorning badiiy salohiyati va iste’dodi haqida so‘z borganda, uning
tasvir obyekti sifatida nimalarni olgani emas, balki o‘sha obyekt yoki predmetni
ganday tasvirlagani muhim hisoblanadi. Shu ma'noda u yoki bu muallif ijjodiga yoxud
muayyan badiiy asarga baho berilar ekan, ijodkor ifodalamoqchi bo‘lgan g‘oya qanday
badiiy timsollar, poetik vositalar, badiiylik qonuniyatlari orqali ifodalanganiga diggat

garatilgan. Adabiy asarning badiiy jihatdan yetukligiga birlamchi asos vogelik, deb
ko‘rsatadi A.Rustamiy va ikkinchi asosi sifatida: “Adabiy asarning badiiyligi tabiat
yaratgan mavjudot va mahluqotdagi go‘zallik singaridir. Farqi shundaki, badiiylik
sun’iy, ya’'ni inson yaratgan go‘zallikning bir turidir. Lekin sun’iy go‘zallik ham yetuk
bo‘ligi uchun tabiiy go‘zallikka xos xossalarga ega bo‘lishi kerak. Ana shu xossalar
badiiy yetuklikning ikkinchi asosini tashkil giladi” [Rustamiy, 2003:45], - deydi.
Demak, badiiy asarning qurilmasi, ya'ni kompozitsion butunligi, poetik mukammalligi
uning to‘kisligini ta’'min etadi.

“Hayrat ul-abror” “Xamsa”ning boshqa dostonlaridan farqli ravishda bir necha
qasidalar, hikoyalar majmuasidir, - deb ko‘rsatadi tadqgiqotchi N.Sharipova. - Dostonda
epik tasvir emas, falsafiy talqin ustunlik qiladi, muallifning ta’rif va tavsiflari yetakchi
rol o‘ynaydi, syujet va vogealar bayonini shoirning fikr-u qarashlari boshqarib turadi
[Sharipova, 2021:16].

Xamsashunoslikda keyingi yillarda olib borilgan tadqgiqotlarda dostonlarning
poetikasi masalasi, jumladan, obrazlar tizimi, kompozitsion tuzilishi, strukturasi,
xronotop, balog‘at, germenevtik, vazn va qofiya xususiyatlari hamda til va uslub
masalalarini o‘rganishga ko‘proq e’tibor berilganini ko‘rishimiz mumkin. Istiglol davri
navoiyshunosligida birgina, “Hayrat ul-abror” dostoni asosida bir qancha
dissertatsiyalar yaratildi [Muhiddinov, 1995]. Mazkur doston an’anaviy
xamsanavislikning ilk dostonlari ruhida yozilgan bo‘lib, unda ulug’ shoirning o‘ziga xos
g‘oyaviy-badiiy kashfiyotlariga ham salmoqli o‘rin berilgan. Bu kashfiyotlarning
mohiyatini to‘la anglash uchun salaflar xamsalarining ilk dostonlari bilan “Hayrat ul-
abror’ning poetik xususiyatlarini qiyosiy-tipologik yo‘sinda o‘rganish, Navoiy
dostoning o‘ziga xos strukturasi, syujeti, kompozitsiyasi, obrazlar tizimining g‘oyaviy-
badiiy ifodasidagi poetik vazifalarni aniglash, komil inson tushunchasining birinchi
masalaga ko‘tarilgani atoqli olim M.Muhiddinovning doktorlik dissertatsiyasida
o‘rganilgan bo‘lsa, dostonning struktural qurilishi, hikoyatlarning o‘rni va
kompozitsion jihatlari, badiiyat masalalari hamda til xususiyatlari N.Sharipovaning
tadqiqotida o‘rganilgan.

Ma'lumki, jahon adabiyotshunosligida struktura va struktaral poetika xos
tadqgiqotlarda matnning butunligini tashkil etgan har bir unsurning (sarlavha, so‘z,
jumla va boshq) badiiy vazifasini ochib berishga qaratilgani bilan ahamiyatli.
N.Sharipova “Hayrat ul-abror”ning kompozitsion qurilishidan kelib chiqib, dostonning
tarkibiy asoslarini belgilagan. Asarning arxitektonikasini basmala (1-bob), hamd (2-
bob), 4-munojot (3-6 bob), 5 na’t (7-11 bob), salaflarga munosabat (12-13 bob), so‘z
ta'rifida (14-15 bob), hukmdorlar madhi (16-bob), ko‘ngil ta'rifi (17-bob), uch hayrat
(18-20 bob), Bahouddin Nagshband va Xoja Ahror madhi (21-bob) kabi kirish
manbalardan so‘ng magqolotlar (1-20) berilib, ularning doston semantik qurilishidagi
o‘rni, poetik vazifasi tahlil etiladi. Hamd, munojot, na’t va hayratlarning ma’rifiy-irfoniy
mohiyati, asar strukturasidagi pozitsiyasi, shoir estetik idealini ifoda etish, doston
semantik qurilishini shakllantirish singari muhim vazifa ekanligi, ularning “kirish
boblar”, “mugaddimaviy boblar”, “illova xarakteridagi boblar” emasligi, xususan,
hayratlar dostonda asosiy semantik gatlamni, g‘oyaviy-badiiy markazni tashkil etishili
tadqiqotchi tomonidan ilgari surilgan.

Adabiyotshunos T.Xo‘jayev “Navoiy “Xamsa”si:obraz, badiiyat va mohiyat” nomli
monografiyasida dostondagi obrazlarni: payg‘ambarlar obrazi, avliyo, so'fiy, shayx,
umuman diniy tushuncha bilan bog‘liq siymolar, tarixiy shaxslar timsoli (hukmdorlar,

olimlar va hakimlar, shoirlar, turli toifa, kasb-hunar va amal egalari), mifologik
obrazlar (ezgulik, yovuzlik miflari, abadiy tiriklar (o‘lmaydiganlar) obrazi), ishqg-
muhabbat bilan bog‘liq an’anaviy adabiy qahramonlar hamda afsonaviy qahramonlar
obrazi sifatida tasnif qiladi [Xo‘jayev, 2023:7]. N.G'afforovning “Alisher Navoiy
“Xamsa”sida so‘fiylar timsoli” mavzusidagi dissertatsiyasida ham so‘fiylar, tarixiy-
tasavvufiy shaxslar, mohiyatan tasavvuflashgan siymolar, Xoja Bahouddin, Hoja Ahror,
Xoja Muhammad Porso, Xoja Abu Nasr va boshqa ulug’ siymolarning navoiyona
talginlari o‘rganilgan. Olim so‘fiylar timsolini ikkiga: tarixiy hamda ramziy ajratib,
tarixiy siymolarning o‘n ikkitasi “Hayrat ul-abror”da zikr zikr etilishi, ramziy timsollar
esa “Xamsa”ning qolgan dostonlarida uchrashi va bundan obrazlarga pirlik sifatlari aks
etgan payg‘ambarlar, murshid sifatida talqin etilgan tarixiy shaxslar va mohiyatan
so‘fiylashgan siymolar kirishini ta’kidlaydi [G‘afforov, 1999:122].

Alisher Navoiy ijodiyotini, jumladan, tafakkur nahri - “Xamsa”ni yangicha
yondashuv, poetik mezonlarda tadqiq va tahlil qilish ijodkorning badiiy tafakkur
taraqqiyotidagi o‘rnining nechoqli baland ekanligi, ijodining benazir qirralarini
isbotlaydi.

“XAMSA”DA “KAMPIR” OBRAZI TALQINI

farux-1978@mail.ru,
Osmanova Gulnoza,
Jumabek Tashenev nomli universitet talabasi
10.52773 /tsuull.conf.navoiy.2025/DKE06218

Annotatsiya. Ushbu maqolada Alisher Navoiy asarlarini tushunishda e’tibor berilishi
kerak bo‘lgan o'rinlar, “Xamsa” dostonlari tarkibidagi ayollar obrazining fe’l-atvoriga ko'ra
turlari haqida so‘z boradi. Shuningdek, “Hayrat ul-abror”, “Farhod va Shirin”, “Layli va Majnun”,
“Sab’ai sayyor” dostonida gavdalantirilgan kampir obrazi hamda ularning turlicha talqini,
o0'ziga xos xususiyatlari haqida ilmiy mulohaza yuritilgan.

Kalit so‘zlar: “Xamsa”, “Hayrat ul-abror”, “Farhod va Shirin”, “Layli va Majnun”, “Sab’ai
sayyor”, obraz, kampir obrazi.

